
MOLTAÍ

Iarrann an Coiste um Thalmhaíocht agus um Fhorbairt Tuaithe ar an gCoiste um Buiséid, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. ag tabhairt dá haire gurb ann do EUR 53,76 billiún i ngealltanais agus 
EUR 52,58 billiún in íocaíochtaí don talmhaíocht; á iarraidh, mar sin féin, go méadófaí 
an buiséad i bhfianaise na ndúshlán a bhí roimh an earnáil agraibhia in 2023 agus a 
mbeidh iarmhairtí acu ar gá leanúint le dul i ngleic leo go héifeachtach in 2024; á chur i 
bhfáth gur gá tuilleadh tacaíochta a thabhairt d’fheirmeoirí agus do tháirgeoirí, go 
háirithe i gcomhthéacs dhúshláin an athraithe aeráide, an gá atá le dul in oiriúint 
d’fhorbairtí teicneolaíochta agus do luaineachtaí sa mhargadh i gcomhthéacs chogadh 
foghach na Rúise i gcoinne na hÚcráine, an bhoilscithe agus na géarchéime fuinnimh, a 
bhfuil tionchar suntasach acu ar an margadh inmheánach agus go háirithe ar an earnáil 
agraibhia; 

2. á chreidiúint go bhfuil gá le méadú ar an mbuiséad chun slándáil an tsoláthair bia a 
choimirciú i gcomhthéacs fíortheagmhais aeráide, amhail triomaigh fhada agus córas 
frasaíochta atá athraithe ó bhonn, agus an suaitheadh a tharla i ngeall ar allmhairí 
talmhaíochta na hÚcráine, a bhfuil luaineacht mhéadaitheach ag baint leo, mar a 
léirítear leis an bhfionraí a rinneadh le déanaí ar Thionscnamh Gráin na Mara Duibhe; á 
chur i bhfáth nach mór an buiséad a leathnú, agus cistí nua a chur leis freisin, ar cistí iad 
nach mór a bheith ag gabháil le gach tionscnamh nua; á thabhairt chun suntais, go 
ginearálta, go bhfuil méid an bhuiséid sin níos lú i gcomparáid le 2023 i ndáil le OIN an 
Aontais agus fiú má tá buiséad 2024 cothrom le EUR 2.7 billiún níos mó ná an buiséad 
a comhaontaíodh do 2023, nach gcúitítear na hardleibhéil boilscithe leis an méadú, a 
raibh luach eacnamaíoch fhóirdheontais CBT mar thoradh orthu ar thaobh amháin, agus 
a raibh deacrachtaí cur chun feidhme ag baint leis na bearta Forbartha Tuaithe ar an 
taobh eile;

3. ag meabhrú an rúin ón bParlaimint ‘Upscaling the 2021-2027 MFF: a resilient EU 
budget fit for new challenges’ [CAI 2021-2027 a mhéadú: buiséad athléimneach AE a 
bheidh oiriúnach do dhúshláin nua]; á iarraidh go ndéanfar athbhreithniú práinneach ar 
bhuiséad fadtéarmach AE chun freagairt ar bhealach níos éifeachtaí do riachtanais atá 
ag teacht chun cinn, chun aghaidh a thabhairt ar bhearnaí cistiúcháin, chun solúbthacht 
agus freagrúlacht géarchéime a mhéadú, agus chun cistiú nua a chur ar fáil do 
thosaíochtaí polaitiúla nua, agus ag an am céanna a choimeád ar bun nach gcuirtear cláir 
AE i mbaol mar gheall ar aisíocaíocht iasachtaí pleananna téarnaimh; á iarraidh ar an 
gCoimisiún togra a thíolacadh le haghaidh baisc nua d’acmhainní nua a luaithe is féidir;

4. á chur in iúl gur oth léi na ciorruithe suntasacha ar línte buiséid tábhachtacha amhail an 
scéim scoile (laghdú 12.2 % i gcomparáid le 2021) agus clár na bhfeirmeoirí óga 
(16.9 % i gcomparáid le 2021), agus á iarraidh go gcuirfí borradh faoi na cláir sin ina 
ionad sin;

5. á thabhairt chun suntais an ról ríthábhachtach atá ag an talmhaíocht i ndáil le cuspóirí an 
Aontais maidir le slándáil bia, fás inbhuanaithe, cuimsiú sóisialta, leas ainmhithe a 
bhaint amach, chomh maith le hoiriúnú don athrú aeráide agus é a mhaolú, agus ag an 
am céanna, cuidiú le táirgeadh talmhaíochta a éagsúlú, bithéagsúlacht a chaomhnú agus 

geilleagair áitiúla a fhorbairt, ar cuspóirí iad atá comhoiriúnach leis na Spriocanna 
Forbartha Inbhuanaithe; á áitiú, dá bhrí sin, nár cheart aon chiorruithe a dhéanamh ar an 
mbuiséad talmhaíochta, go háirithe ós rud é go mbíonn tionchar ag géarchéimeanna a 
dteastaíonn freagairt bhuiséadach orthu go minic ar earnáil na talmhaíochta;

6. ag tabhairt dá haire, sa bhreis ar an gComhbheartas Talmhaíochta, go bhfuil cistí an 
bheartais chomhtháthaithe an-tábhachtach d’fhorbairt shocheacnamaíoch na gceantar 
tuaithe; á chur i bhfáth go gcuireann infheistíochtaí ón bhfoinse sin borradh faoi 
fhorbairt na gceantar tuaithe agus go rannchuidíonn siad le cáilíocht saoil na n-
áitritheoirí a ardú, go dtacaíonn siad le gnó agus fiontraíocht, go bhfeabhsaíonn siad an 
staid i margadh an tsaothair, agus go bhféadfadh siad srian a chur ar eisimirce, go 
háirithe i gcás ban agus daoine óga, ó cheantair a bhfuil dlús íseal daonra iontu;

7. á chur i bhfáth gur cheart buiséad 2024 an Aontais a ailíniú le huaillmhianta an Aontais 
a bheith aeráidneodrach faoi 2050 ar a dhéanaí, chomh maith le gealltanais idirnáisiúnta 
an Aontais, go háirithe Comhaontú Pháras agus Comhaontú Kunmin-Montreal, agus 
rannchuidiú go suntasach le cur chun feidhme an Chomhaontaithe Ghlais don Eoraip;

8. á iarraidh, i bhfianaise an athbhreithnithe ar an gCreat Airgeadais Ilbhliantúil agus i 
bhfianaise ullmhú an chreata airgeadais ilbhliantúil don chéad chlárthréimhse eile, go 
ndéanfaidh an Coimisiún measúnú ar na cistí breise is gá chun tacú leis na Ballstáit i 
gcur chun feidhme bearta athchóirithe dúlra; á iarraidh ar an gCoimisiún, thairis sin, ar 
bhonn an mheasúnaithe sin, na réitigh a d’fhéadfadh a bheith ann cheana a shainaithint 
agus a mholadh go mbunófaí ciste athchóirithe buan agus tiomnaithe;

9. á chur i bhfios go bhfuil éifeachtaí iarmhartacha diúltacha ag cogadh foghach na Rúise i 
gcoinne na hÚcráine ar shlándáil bia dhomhanda, ar inacmhainneacht bia, go háirithe 
sna réigiúin sin ar domhan atá ag brath go mór ar allmhairí príomhbhia ón Úcráin, ar 
phraghsanna tráchtearraí agus dá bhrí sin ar chostais táirgthe, ar fheidhmiú rianúil na 
hearnála agraibhia ar fad, agus ar chobhsaíocht mhargaí talmhaíochta AE, ó rinne 
cogadh na Rúise i gcoinne na hÚcráine difear tromchúiseach do phraghsanna acmhainní 
atá riachtanach don táirgeadh talmhaíochta agus ó mhéadaigh sé an amhantraíocht ar 
mhargaí na dtráchtearraí talmhaíochta; á chur in iúl gur cúis bhuartha di go bhfuil cur 
isteach ar shlabhraí soláthair, teorannú ar tháirgeadh talmhaíochta agus méadú 
leochaileachta i leith géarchéimeanna bia sa réigiún mar thoradh ar an gcoinbhleacht 
sin, i measc nithe eile; á athdhearbhú gur gá aghaidh a thabhairt go práinneach ar na 
saincheisteanna sin trí thacaíocht mhéadaithe ón Aontas chun rochtain ar dhóthain bia ar 
ardchaighdeán ar mhargadh AE a áirithiú, agus go háirithe sna ceantair atá buailte; ag 
tarraingt aird ar an ngá práinneach atá ann an creat airgeadais iomchuí a áirithiú ar 
leibhéal an Aontais chun cabhrú le feirmeoirí, agus go háirithe le feirmeoirí beaga agus 
meánmhéide, oibriú go héifeachtach, go háirithe chun aon ghéarú ar an ngéarchéim bia 
agus ar bhearnaí a d’fhéadfadh a bheith sa tslándáil bia a chosc; á chur i bhfáth go bhfuil 
tábhacht mhéadaitheach ag baint le ceannasacht bia agus beatha; 

10. á chur in iúl gur geal léi go dtugtar tús áite san athbhreithniú meántéarma ar an gCreat 
Airgeadais Ilbhliantúil do chúnamh don Úcráin trí ‘Shaoráid na hÚcráine’, agus é mar 
aidhm leis tacaíocht airgeadais intuartha a chur ar fáil don Úcráin thar an tréimhse 
2024-2027; ag tabhairt dá haire ag an am céanna go bhfuil insreabhadh neamhrialaithe 
táirgí talmhaíochta ón Úcráin chuig margaí talmhaíochta i mBallstáit AE i 

gcomharsanacht na coinbhleachta tar éis margaí na dtíortha sin a dhíchobhsú, go 
háirithe in earnálacha na ngránach, na n-olashíolta agus na dtorthaí boga; ag aithint 
iarrachtaí an Choimisiúin an ghéarchéim ina dhiaidh sin a réiteach agus ag tathant air 
faireachán leanúnach a dhéanamh ar an staid sna margaí sin ionas go mbeadh an 
Coimisiún réidh, más gá, chun bearta nua a thabhairt isteach gan moill mhíchuí; 

11. ag cur béim ar a thábhachtaí atá an cúlchiste géarchéime chun bearta eisceachtúla a 
mhaoiniú le haghaidh imeachtaí aeráide agus suaitheadh sa mhargadh, agus gur 
úsáideadh arís agus arís eile é chun tacú le feirmeoirí sna Ballstáit, arb iad is mó atá 
thíos le suaitheadh sa mhargadh ar spreag cogadh neamhdhleathach na Rúise i gcoinne 
na hÚcráine é; á chur i bhfáth go mbeidh na bearta a glacadh go dtí seo in 2023 
cumhdaithe go páirteach le cúlchiste talmhaíochta 2024 agus go bhféadfadh gá a bheith 
le tacaíocht bhreise toisc nár athnuadh Tionscnamh Gráin na Mara Duibhe, rud a 
chuirfidh tuilleadh brú fós ar mhargaí talmhaíochta agus ar bhonneagar calafoirt 
bhruachánacha Bhallstáit AE, á iarraidh ar an gCoimisiún, i ndáil leis sin, machnamh 
práinneach a dhéanamh ar roghanna malartacha airgeadais ar chúlchiste géarchéime 
CBT atá in úsáid cheana féin agus a áirithiú ag an am céanna nach ndéanfar difear 
d’íocaíochtaí díreacha le feirmeoirí; á mheabhrú, áfach, nach bhfuil sa chúlchiste 
géarchéime ach thart ar EUR 3 in aghaidh an heicteáir den talamh feirme san Aontas;

12. ag tabhairt dá haire go bhfuil cuid de ghrán na hÚcráine atá le honnmhairiú fós ar 
mhargadh an Aontais, rud a fhágann caillteanais shuntasacha d’fheirmeoirí i roinnt 
Ballstát; á iarraidh ar an gCoimisiún na leithdháiltí airgeadais do na tíortha sin a 
mhéadú chun acmhainneacht stórála bhreise a shuiteáil i gcalafoirt agus chun tacú leis 
an mbonneagar áitiúil, d’fhonn idirthuras gráin na hÚcráine chuig a gceann scríbe 
deiridh a áirithiú;

13. ag tarraingt aird ar an ngá atá ann corrlaigh atá leathan go leor faoi na 
huasteorainneacha a áirithiú chun déileáil le himthosca gan choinne san earnáil 
agraibhia;

14. á chur i bhfios go láidir go bhfuil boilsciú i bhfad níos airde ná an díbhoilsceoir 2 % dá 
bhforáiltear in CAI, rud nach gcúiteoidh an caillteanas luacha arbh é an boilsciú ba 
chúis leis; tá tionchar aige sin ar chumas ceannaigh na dtomhaltóirí agus chuir sé brú 
breise ar tháirgeoirí tuilleadh brú a chur ar bhrabúsacht na bhfeirmeoirí, go háirithe 
feirmeoirí beaga agus feirmeoirí óga, a bhfuil costais mhéadaitheacha ag dul i méid 
orthu; ag tarraingt aird ar an ngá atá leis an staid sin a chur san áireamh agus beartais 
airgeadais agus eacnamaíocha an Aontais á gceapadh agus á gcur chun feidhme; á 
thabhairt chun suntais go bhfuil buiséad CBT in CAI 2021-27 níos ísle cheana féin ná 
mar a bhí sa tréimhse phleanála roimhe seo agus go laghdaíonn an boilsciú an cistiú atá 
ar fáil d’fheirmeoirí tuilleadh, go háirithe i mbuiséad CBT; á chur i bhfios go láidir go 
bhféadfadh na fóirdheontais a dheonaítear trí CBT a bheith neamhtharraingteach ós rud 
é go dtagann méadú ar chastacht na gceanglas ar fheirmeoirí agus go bhfuil na tairbhí 
airgeadais ag dul i léig; á thabhairt chun suntais gur cheart aghaidh a thabhairt ar na 
heasnaimh sin go léir san athbhreithniú ar CAI;

15. á chur i bhfios go láidir go bhfuil gá le tacaíocht CBT a dháileadh go cothrom laistigh 
de na Ballstáit agus eatarthu agus á iarraidh go dtabharfaí tacaíocht bhreise 
d’fheirmeoirí sna Ballstáit a bhfuil na híocaíochtaí díreacha is ísle acu, trí, inter alia, 

dlús a chur leis an bpróiseas chun tacaíocht CBT a chothromú le meán an Aontais, chun 
a n-ioncam a chobhsú agus a n-acmhainneacht a neartú chun brúnna boilscitheacha agus 
praghsanna ionchuir méadaithe a sheasamh;

16. á iarraidh go dtabharfaí tacaíocht bhreise do na Ballstáit is mó atá thíos le hiarmhairt 
chogadh na Rúise i gcoinne na hÚcráine; ag tabhairt bonn cirt leis na hiarrataí sin ós rud 
é go bhfuil na Stáit i dtrácht an-leochaileach ó thaobh luaineachtaí eacnamaíocha de 
agus go bhfuil cúnamh breise de dhíth orthu chun cobhsaíocht, athléimneacht agus 
inbhuanaitheacht a n-earnála talmhaíochta a áirithiú; ag moladh bearta nithiúla, amhail 
cistiú méadaithe d’fhóirdheontais talmhaíochta, rochtain ar chreidmheas agus ar 
chúnamh teicniúil a éascú chun cabhrú le feirmeoirí rioscaí a bhainistiú ar bhealach níos 
éifeachtaí agus go seachnófaí an baol go n-athlonnófaí gníomhaíochtaí talmhaíochta ó 
na tíortha sin chuig tíortha eile laistigh nó lasmuigh den Aontas;

17. á mheas gur cúis imní ar leith é an dúshlán déimeagrafach a bhaineann le haosú an 
daonra i gceantair thuaithe agus á iarraidh ar an gCoimisiún agus ar na Ballstáit a 
áirithiú, i measc nithe eile, gur ardtosaíocht í an athnuachan glúine, atá ríthábhachtach 
d’inbhuanaitheacht shóisialta, eacnamaíoch agus chomhshaoil na gceantar tuaithe agus 
do neamhspleáchas bia an Aontais, do thodhchaí na talmhaíochta agus do shamhail 
thraidisiúnta na feirmeoireachta teaghlaigh, i measc nithe eile, sa chlárthréimhse CBT a 
bheidh ann amach anseo, á chur i bhfáth go bhfuil gá le bearta spriocdhírithe atá dírithe 
ar thacú le gnólachtaí nuathionscanta ag feirmeoirí óga, a n-iontráil san fheirmeoireacht 
a éascú agus éascú a dhéanamh ar ghlacadh feirmeacha ag daoine óga agus ag mná mar 
go bhfuil ról bunúsach acu athléimneacht eacnamaíoch na gceantar tuaithe a choinneáil, 
agus dul i ngleic le tréigean na tuaithe; á iarraidh go dtabharfaí tacaíocht níos láidre 
agus níos mó dreasachtaí sa treo sin; á iarraidh bearta láithreacha go háirithe chun bearta 
tacaíochta d’fheirmeoirí óga a neartú agus chun a thabhairt chun suntais an gá atá leis an 
rochtain atá acu ar thalamh agus ar chreidmheas a fheabhsú; ba cheart a áireamh sa 
tacaíocht sin bearta chun idirbhearta i réimse na gceart maoine a éascú, agus go háirithe 
cuidiú le daoine óga iasachtaí, mear-rochtain ar chúnamh teicniúil agus oiliúint níos 
fearr a fháil mar ullmhúchán do na dúshláin ar leith a bhaineann leis an 
bhfeirmeoireacht; á chur i bhfáth freisin a thábhachtaí atá sé idirphlé leanúnach a 
choinneáil le feirmeoirí óga chun tuiscint níos fearr a fháil ar a riachtanais agus ar a n-
ionchais; á iarraidh go bhfeabhsófaí scéimeanna oiliúna d’fheirmeoirí óga agus ag 
spreagadh na Comhairle agus an Choimisiúin tacaíocht d’fheirmeoirí óga a mhéadú i 
mBuiséad Ginearálta 2024; 

18. ag tabhairt dá haire go bhfuil gá méadaitheach le gairmithe óga ardcháilithe sna 
réigiúin, agus á iarraidh ar na Ballstáit na bearta is gá a dhéanamh, lena n-áirítear 
dreasachtaí airgeadais, chun daoine óga a spreagadh chun staidéar a dhéanamh ar 
ghairmeacha talmhaíochta, chomh maith leis an aistriú eolais ó dhaoine scothaosta 
chuig an nglúin óg a éascú;

19. á chur in iúl gur geal léi go bhfuil tuilleadh forbartha déanta ag an gCoimisiún ar 
mhodheolaíocht chun caiteachas a bhaineann le comhionannas inscne a rianú in 
CAI 2021-2027, ina mbreathnaítear ar cheapadh beartais agus ar leithdháileadh 
acmhainní agus go háirithe cur i láthair maidir le measúnaithe tionchair inscne ex-post 
ar leibhéal níos mionsonraithe agus tuairisciú ar mhéideanna; á iarraidh ar an 
gCoimisiún measúnú iomlánaíoch a dhéanamh ar thionchar inscne agus a éascú go 

mbeidh na sonraí ábhartha uile ar fáil don rianú.

20. á iarraidh ar an gCoimisiún agus ar na Ballstáit acmhainní buiséadacha a leithdháileadh 
chun bearta a cheapadh agus a chur chun feidhme chun bearnaí inscne a chomhrac; ag 
tabhairt dá haire go bhfuil géarghá le timpeallacht chumasúcháin a sholáthar 
d’fhiontraithe ban i gceantair thuaithe, lena n-áirítear cúinsí dlíthiúla agus polaitiúla, as 
a n-eascróidh rochtain níos fearr ar fhaisnéis, ar eolas agus ar scileanna, chomh maith le 
rochtain ar acmhainní airgeadais a éascú, as a dtiocfaidh tuilleadh post a chruthú i 
gceantair thuaithe;

21. á thabhairt chun suntais a thábhachtaí atá sásraí tacaíochta ioncaim athdháilte chun tacú 
le feirmeacha beaga agus meánmhéide agus chun a áirithiú go ndáilfear cistí an Aontais 
go cóir agus go cothromasach, go háirithe bearta d’fheirmeoirí óga atá i mbun cleachtais 
talmhaíochta atá chun leasa na haeráide agus an chomhshaoil; ag cur béim ar an 
bhfíoras go bhfuil ról ríthábhachtach ag feirmeacha beaga agus meánmhéide maidir le 
slándáil bia a áirithiú, slabhraí soláthair gairide a chruthú agus a fhorbairt, an comhshaol 
a chosaint agus tacú le geilleagair thuaithe; á chur i bhfáth gur gá tacaíocht airgeadais 
oiriúnach a áirithiú chun cabhrú leis na feirmeacha sin a bheith níos athléimní agus chun 
oiriúnú d’úsáid teicneolaíochtaí nua in earnáil na talmhaíochta ionas go mbeidh siad 
níos iomaíche ar na margaí náisiúnta, Eorpacha agus idirnáisiúnta; á iarraidh go 
ndíreofaí ar thionscadail lena gcuirfear chun cinn agus lena bhfeabhsófar cosaint na 
bpost atá ann cheana in earnáil na talmhaíochta agus cruthú post ardcháilíochta lena 
ngabhann cearta leormhaithe agus pá cobhsaí cóir agus dálaí oibre cuibhiúla, chomh 
maith leis an mbochtaineacht agus an t-eisiamh sóisialta a chomhrac go héifeachtach 
agus go cinntitheach i gceantair thuaithe;

22. á chur i bhfáth gur gá cistiú a chur ar fáil chun tacú le bonneagar fuinnimh inbhuanaithe 
a fhorbairt i gceantair thuaithe, mar shampla trí infheistíocht i ngléasraí bithgháis, a 
d’fhéadfadh bochtaineacht fuinnimh a laghdú, go háirithe sna limistéir is lú forbairt;

23. á chur i bhfáth a thábhachtaí atá cistiú leordhóthanach don taighde agus don nuálaíocht 
san earnáil agraibhia, go háirithe chun cleachtais feirmeoireachta inbhuanaithe a 
fhorbairt agus go háirithe tríd an gclár Fís Eorpach agus na Comhpháirtíochtaí Eorpacha 
um Nuálaíocht (EIPanna), lena n-áirithítear go mbeidh feirmeoirí rannpháirteach sa 
taighde sin; á mheabhrú a thábhachtaí atá sé a áirithiú go sroichfidh torthaí taighde 
leibhéal na feirme ar bhealach tráthúil, go mbeidh oiliúint chuí ar fheirmeoirí chun na 
torthaí sin a chur chun feidhme agus go ndéanfar na torthaí sin a aistriú go seirbhísí 
inrochtana comhairleacha feirme lena gcuirfear faisnéis nuashonraithe agus 
shaincheaptha ar fáil d’fheirmeoirí; ag tarraingt aird ar a thábhachtaí atá sé aistriú eolais 
chuig feirmeoirí agus idir feirmeoirí a éascú, go háirithe chun forbairt inbhuanaithe agus 
iomaíochas sa talmhaíocht a chothú; á chur i bhfios go láidir an ról atá ag córais 
faisnéise talmhaíochta agus córais nuálaíochta níos láidre, chomh maith leis an Líonra 
Sonraí um Inbhuanaitheacht Feirme, chun tionscadail nuálaíochta a spreagadh agus 
chun a n-úsáid a leathadh; á iarraidh ar an gCoimisiún tacaíocht airgeadais 
leordhóthanach a chur ar fáil chun réitigh chliste agus nuálacha a ghlacadh tuilleadh in 
earnáil na talmhaíochta i bhfianaise na dtairbhí a d’fhéadfadh a bheith acu don 
chomhshaol agus i bhfianaise go bhfuil gá le héifeachtúlacht talmhaíochta níos fearr; á 
mheas gur cheart tuilleadh anailíse agus cur chun cinn a dhéanamh ar fheirmeoireacht 
bheacht agus ar úsáid an digitithe; á chur i bhfáth go mbeidh fíor-shuaitheadh 

infheistíochta ina thoisc riachtanach a chuirfidh le héicea-aistriú na samhla Eorpaí um 
tháirgeadh talmhaíochta;

24. á thabhairt chun suntais gur gá comhpháirtíochtaí idir ollscoileanna, institiúidí taighde 
agus eagraíochtaí talmhaíochta a chistiú chun nuálaíocht a spreagadh agus chun 
teicneolaíochtaí agus cleachtais nua a fhorbairt lena bhfeabhsaítear táirgiúlacht, 
inbhuanaitheacht agus athléimneacht na hearnála agraibhia;

25. ag meabhrú a thábhachtaí atá sé a áirithiú go gcuirfear torthaí taighde ar aghaidh chuig 
na feirmeacha; á chur i bhfáth nach mór deireadh a chur le bacainní amhail easpa 
caighdeánaithe ar fhormáidí sonraí ionas gur féidir sonraí talmhaíochta a úsáid go 
héifeachtúil agus a lánacmhainneacht a bhaint amach;

26. á chur in iúl gur geal léi gur cuireadh dlús leis an gclaochlú digiteach sa talmhaíocht 
agus i gceantair thuaithe, rud atá ríthábhachtach chun athléimneacht a áirithiú agus chun 
dul i ngleic le dídhaonrú na gceantar sin agus chun córais talmhaíochta níos beaichte, 
níos éifeachtúla agus níos inbhuanaithe a cheadú san Aontas a mbeidh feidhmíocht 
chomhshaoil níos airde acu, chomh maith le tarraingteacht na fostaíochta sa talmhaíocht 
agus i bpobail tuaithe do na glúnta óga a mhéadú; á chur i bhfáth gur gá tuilleadh 
tacaíochta a thabhairt don chlaochlú digiteach i gceantair thuaithe; á mheabhrú gur 
cheart rochtain a bheith ag feirmeoirí ar réitigh dhigiteacha, ar dhul chun cinn 
teicneolaíoch agus ar fhorbairtí san intleacht shaorga. I ndáil leis an méid sin, tá 
tacaíocht airgeadais leordhóthanach ríthábhachtach chun claochlú digiteach cóir a 
áirithiú lena gcuirfear cosc ar ghéarú na n-éagothromaíochtaí idir réigiúin; ag tabhairt dá 
haire a thábhachtaí atá tacaíocht d’infheistíochtaí sa nuachóiriú agus sa nuálaíocht má tá 
earnáil na talmhaíochta chun rannchuidiú le spriocanna an Chomhaontaithe Ghlais don 
Eoraip, na straitéise bithéagsúlachta agus na bearta ‘Ón bhFeirm go dtí an Forc’ a bhaint 
amach;

27. ag cur béim ar an ról tábhachtach atá ag comharchumainn talmhaíochta, agus á iarraidh 
ar na Ballstáit níos mó tacaíochta a chur ar fáil d’earnáil na gcomharchumann chun 
scéimeanna dreasachta a fhorbairt chun comharchumainn nua a bhunú, chun cuidiú le 
hiomaíochas na hearnála agraibhia agus forbairt eacnamaíoch agus shóisialta na 
gceantar tuaithe a threisiú agus ag an am céanna a áirithiú go ndéanfar ualach riaracháin 
nach bhfuil gá leis a mhaolú; á chur i bhfáth gur féidir leis an gcomhoibriú sin cabhrú le 
comhaltaí na gcomharchumann oiriúnú ar bhealach níos éasca don athrú aeráide, 
éifeachtúlacht a mhéadú agus a dtáirgeadh a éagsúlú; á thabhairt chun suntais go bhfuil 
ról ríthábhachtach ag na heagraíochtaí sin maidir le héifeachtúlacht eacnamaíoch agus 
táirgiúlacht a fheabhsú, nuálaíocht a chur chun cinn agus dálaí maireachtála i gceantair 
thuaithe a fheabhsú; ag tathant freisin go nglacfaí bearta chun cearta agus leasanna 
chomhaltaí comharchumann talmhaíochta a chosaint agus a fheabhsú; d’fhéadfaí a 
áireamh ar an tacaíocht sin cláir oideachais agus oiliúint i mbainistiú nua-aimseartha na 
bhfiontar comharchumann agus i bprionsabail airgeadais agus mhargaíochta, chun cur 
lena tharraingtí atá comhlachas feirmeoirí den chineál sin ar an leibhéal áitiúil;

28. á thabhairt chun suntais go bhfuil ról lárnach ag tionscnaimh forbartha áitiúla faoi stiúir 
an phobail maidir le geilleagair thuaithe áitiúla faoi stiúir an phobail a choinneáil agus a 
athbhunú, agus gur gá leibhéal leordhóthanach maoinithe do LEADER a choinneáil; á 
iarraidh ar na Ballstáit lánúsáid a bhaint as acmhainneachtaí LEADER;

29. á mheabhrú gur cuireadh tús le pleananna straitéiseacha an Chomhbheartais 
Talmhaíochta (CBT) a chur chun feidhme i mí Eanáir 2023, trí struchtúr nua glas CBT a 
chur i bhfeidhm agus céim thábhachtach a ghlacadh san aistriú chuig córais bhia níos 
inbhuanaithe san Aontas, i measc nithe eile, tríd an ngá a thabhairt isteach d’fheirmeoirí 
acmhainní suntasacha a leithdháileadh chun cuspóirí comhshaoil a bhaint amach, lena 
n-áirítear trí éiciscéimeanna; ag cur béim ar an bhfíoras gur gá faireachán cúramach a 
dhéanamh ar chur chun feidhme phleananna straitéiseacha náisiúnta CBT maidir leis an 
ualach riaracháin agus maorlathach a ghineann siad agus an tionchar a bhíonn acu ar 
mhéid tháirgeadh talmhaíochta an Aontais, ar shoghluaiseacht agus ar athléimneacht 
slabhraí soláthair bia agus ar shlándáil bia; á chur i bhfáth gur cheart go ndíreodh an 
faireachán sin ní hamháin ar rialacháin AE a chomhlíonadh, ach freisin ar éifeachtaí 
nithiúla na bpleananna sin ar fheirmeoirí, go háirithe ar fheirmeacha beaga agus 
meánmhéide agus ar fheirmeoirí óga; á iarraidh ar an gCoimisiún ról gníomhach a 
bheith aige sa phróiseas sin agus oibriú go dlúth leis na Ballstáit chun a áirithiú go 
gcuirfear CBT chun feidhme go héifeachtúil agus i gceart agus go gcuirfear feirmeoirí 
ar an eolas go cuí maidir leis na huirlisí atá ar fáil dóibh trí CBT; á mholadh do na 
Ballstáit feabhas a chur ar cháilíocht na sonraí agus na dtáscairí a chuirtear faoi bhráid 
an Aontais chun acmhainneacht iomlán CBT nua atá bunaithe ar fheidhmíocht a bhaint 
amach agus chun measúnú cruinn a dhéanamh ar a thionchar.

30. á iarraidh go dtionólfaí díospóireacht níos leithne maidir le todhchaí na talmhaíochta 
san Aontas, lena n-áirítear maidir leis an gcaoi ar féidir an earnáil a athchóiriú chun 
aghaidh a thabhairt ar na dúshláin a bheidh ann amach anseo amhail an t-athrú 
déimeagrafach, an t-athrú aeráide agus an digitiú;

31. á áitiú gur cheart go bhfanfadh aon ioncam chuig buiséad an Aontais a eascraíonn as 
aon ioncam sannta nó aisíocaíochtaí neamhrialtachtaí ón talmhaíocht sna blianta roimhe 
sin faoi Cheannteideal 3;

32. á mheabhrú, de réir thuarascáil speisialta na Cúirte Iniúchóirí, nach raibh an caiteachas 
aeráide i mbuiséad 2014-2019 chomh hard leis an gcaiteachas a tuairiscíodh, agus go 
bhféadfadh saincheisteanna iontaofachta fanacht i dtuairisciú an Choimisiúin don 
tréimhse 2021-2027, nuair a ardófar sprioc nua an Aontais maidir le caiteachas aeráide 
go 30 %, á iarraidh ar an gCoimisiún tuairisciú a dhéanamh ar an rannchuidiú a 
dhéanann caiteachas aeráide le cuspóirí aeráide agus fuinnimh AE, ag díriú go háirithe 
ar thionchar an bhuiséid a thomhas maidir le maolú an athraithe aeráide agus 
athbhreithniú a dhéanamh ar mhodheolaíocht chuntasacht an phríomhshruthaithe 
aeráide, chun gur féidir cinnteoireacht níos fearr a dhéanamh chun aistriú iomlán chuig 
earnáil talmhaíochta inbhuanaithe a áirithiú;

33. á chreidiúint gur féidir leis an Aontas rannchuidiú ar bhealach ríthábhachtach le 
nósanna itheacháin sláintiúla a chur chun cinn, go háirithe i measc leanaí, agus á mheas, 
dá bhrí sin, go bhfuil sé ríthábhachtach leas iomlán a bhaint as na huasteorainneacha dá 
bhforáiltear i ndáil le scéimeanna scoile an Aontais; á iarraidh ar na Ballstáit, dá bhrí 
sin, a gcláir náisiúnta a neartú chun a áirithiú go mbainfear leas iomlán as na leithdháiltí 
uasta atá ar fáil trí chláir nach bhfuil chomh maorlathach céanna a bhunú;

34. ag meabhrú na tuarascála speisialta ón gCúirt Iniúchóirí maidir le coinbhleacht leasa i 
gcaiteachas comhtháthaithe agus talmhaíochta AE, á iarraidh ar an gCoimisiún 

gníomhaíocht a dhéanamh chun cosc, brath agus tuairisciú coinbhleachtaí leasa a 
fheabhsú, agus chun trédhearcacht a chur chun cinn;

35. á iarraidh ar an gCoimisiún leibhéal leormhaith cistiúcháin a choinneáil chun stádas ard 
sláintíochta agus fíteashláintíochta a chaomhnú san Aontas, agus ag diúltú d’aon laghdú 
ar rátaí cómhaoinithe do chláir sláintíochta agus ar rialú galair atá ag teacht chun cinn, 
rud a d’fhéadfadh sláinte ainmhithe agus plandaí agus, dá bhrí sin, sláinte an duine san 
Aontas, a chur i mbaol.

36. á chur i bhfios go bhfuil acmhainneacht shuntasach ag feirmeoireacht carbóin atá 
bunaithe ar thorthaí chun dul i ngleic leis an athrú aeráide trí cheapadh carbóin agus trí 
chaomhnú na bithéagsúlachta agus na n-éiceachóras;

37. ag cur béim ar an luach a d’fhéadfadh a bheith ag an ngeilleagar ciorclach agus ag na 
hearnálacha talmhaíochta a oibríonn de réir a phrionsabail chun na spriocanna a leagtar 
síos sa Chomhaontú Glas don Eoraip a bhaint amach, ag spreagadh treoirthionscadail 
chun eolas a fheabhsú agus chun cur leis an tuiscint ar na tairbhí a d’fhéadfadh a bheith 
ag baint le prionsabail an gheilleagair chiorclaigh don chóras bia Eorpach;

38. ag athdhearbhú a thábhachtaí atá scéim scoile an Aontais chun torthaí, glasraí agus 
bainne a sholáthar chun cabhrú le leanaí aiste bia fholláin a leanúint, agus béim á leagan 
go príomha ar an gcothú; á iarraidh ar na Ballstáit lán-úsáid a bhaint as a leithdháiltí 
maidir leis na scéimeanna sin agus tús áite a thabhairt do tháirgeadh inbhuanaithe, 
áitiúil agus ardcháilíochta;

39. á chur i bhfios go láidir a thábhachtaí atá Lánaí Dlúthpháirtíochta chun a áirithiú gur 
féidir le grán Úcránach na tíortha is mó atá i ngátar a shroicheadh, tacú le geilleagar na 
hÚcráine, agus géarchéim dhomhanda bia a chosc, ag tabhairt dá haire, áfach, tionchar 
an bhorrtha tráchta, agus á iarraidh ar an gCoimisiún maoiniú a chur ar fáil chun an 
bonneagar ábhartha a neartú agus a fheabhsú.

